
Eftir lógini er 
ikki loyvt at 
roykja á 
almennum 
støðum og 
sostatt er tað 
heldur ikki 
loyvt at roykja á Vága Floghavn. So hjá 
roykjarum kann bíðitíðin á flogvøllinum 
fella long, tá ið tey ikki sleppa at festa 
sær í, og tað er ikki óvanligt at síggja 
roykjara standa bæði kaldar og vátar 
uttan fyri og roykja. 

Men fyri at bøta um umstøðurnar hjá 
roykjarum, hava tey á flogvøllinum nú 
gjørt eitt serligt roykirúm, har fólk kunnu 
guva sum teimum lystir. Roykirúmið er 
við útgongd nummar eitt.

– Í dag bíða roykjarar ofta við at fara 
inn í fráfaringarhøllina til allar síðstu 
løtu, og tað kann órógva. Roykirúmið er 
heilt vanligt øðrum flogvøllum og er ein 
trygt fyri, at at eingin tubbaksluktur 
verður uttanfyri roykirúmið, og sostatt 

verða tey, sum ikki 
roykja, heldur ikki 
órógvað av 
roykjarunum, siga 
tey á flogvøllinum.

2. NOVEMBER 2018

Fyrr í vikuni var stórur norðurlendskur 
dagur í Oslo í Noregi. Norðurlandaráðið 
hevði sín árliga fund, og hendan dagin 
vórðu norðurlendsku heiðurslønirnar 
handaðar. 

Norðurlandaráðið letur heiðurslønir 
innan tónleik, bókmentir, umhvørvi og 
film. Norðurlond og tey sjálvstýrandi 
økini gera tilnevningar, og síðani tekur 
ein dómsnevnd støðu til, hvør skal 
vinna tær ymsu heiðurslønirnar.

Føroyingar gera tilnevningar á 
hvørjum ári – ikki altið í øllum bólkum 
– og tað er komið fyri, at Føroyar hava 
vunnið onkra av heiðurslønunum, men 
tað er rár hending. Tí var tað stórt, at 
ein av norðurlendsku heiðurslønunum 
í ár varð latin føroyskum listamanni. 
Bárður Oskarsson vann ungdóms- og 

barnabókaheiðurslønina fyri bókina 
»Træið«, sum hann bæði hevur skrivað 
og teknað.

Tað er stórt fyri skaldskapin og 
listina hjá Bárði Oskarsson, at hann 
fær slíka viðurkenning, og vit føroying
ar eru fegnir um, at ein av okkara evna
ríku listamonnum fær heiður av hesum 
slagi. Vónandi kann hendan skunda 
undir, at skaldskapurin og listin hjá 
Bárði Oskarsson kemur longur út í 
heim, og at áhugin fyri føroyskum 
skaldskapi fer at vaksa. 

Tað var eisini stórhending, at Barb
ara Gaardlykke Apol varð vald sum for
seti í ungdómsráðnum hjá Norður
landaráðnum, UNR. Hetta var fyrstu 
ferð, at føroyingar fáa hendan álitis
sess. Harafturat var føroyska Anna 

Falkenberg vald sum varaforseti. For
setin í ungdómsráðnum er eisini limur 
í formansskapinum hjá Norðurlanda
ráðnum, og har hava føroyingar ikki 
havt umboðan áður.

Hetta er góð viðurkenning hjá før
oyskum ungdómspolitikarum at fáa, og 
nú mangla vit bert, at vit røkka stóra 
málinum – at Føroyar fáa sjálvstøðugan 
limaskap í Norðurlandaráðnum.

UNR tekur undir við, at eitt nú 
Føroyar verða sjálvstøðugur limaskap
ur, og tíðin virkar alt meira fyri, at 
hetta skal lata seg. Í grundini eigur ikki 
nøkur forðing at vera fyri, at sjálv
stýrandi øki sum Føroyar og Grønland 
fáa limaskap á hædd við hini norður
londini. 

Stórur dagur í OsloOddagrein
Eirikur Lindenskov

Nu er eisini pláss 
fyri roykjarum

Barbara Samuelsen er nú byrjað í 
nýggja starvinum sum leiðari í Visit 
Tórshavn – kunningarstovuni í 
høvuðsstaðnum. Fyrsti arbeiðsdagurin 
var í gjár. 

– Eg havi brúkt morgunin uppá at 
tosa við nevndina og at læra starvs
fólki at kenna, soleiðis at vit 

kunna leggja ein 
plan frameftir. 

Hetta verður ein 
ógvuliga 
spennandi og 
mennandi tíð, 
segði Barbara 

Samuelsen, tá ið 
Sosialurin hitti 

hana á nýggja 

arbeiðsplássin
um í gjár.

– Tað er ein 
avbjóðandi tíð 
innan 
ferðavinnuna í 
løtuni. 
Ferðatalið er 
vaksandi, og tað 
hendir so 
ógvuliga nógv, 
sum ger at vit 
hava eina rúgvu 
av menningar
uppgávum at 
loysa. Tað koma 
fleiri og fleiri 

ferðafólk til býin, og vit muga verða 
klár at taka í móti teimum, so tað eru 
nógv ymisk ting, sum skula setast í 
verk og tað er bara spennandi at fara í 
gongd við, sigur hon. 

- Vit hava skipað ein ferðavinnu
politikk, so tað næsta verður, at vit 
fara í gongd við at seta hann í verk. 
Men í løtuni eru jólini á skránni. Visit 
Tórshavn stendur fyri at pynta til jólar 
í allari kommununi, tað vil siga at 
tendra jólatrøðini, heingja perur upp 
og at hugna um fyri borgararnar í 
kommununi, samstundis sum tað er 
ein hugni fyri øll, sum ferðast til 
høvuðsstaðarøkið, sigur Barbara 
Samuelsen.

Barbara byrjað í 
nýggja starvinum

Les eisini blaðið
á telefonini

Skommin er 
viðfødd

Lars J. Sørensen
Síða 20-21

Dálkingin kennir 
ikki landamørk
Sirið Stenberg
Tema síða 12-19

Visti 
tú?

At 52 prosent av 
føroyingum eta 

grønmeti fýra ferðir 
um vikuna ella 

oftari

Tað er vanligt, at fótbóltsleikarar 
hava agentar, umboðsmenn, sum 
út vega fótbóltsspælarum góðar 
leik ar a sáttmálar – sjálvandi við 
góð um lønarviðurskiftum eisini.

Tað er líka við, at vit í Føroyum 
mugu fáa nakrar løgtinsfólka-ag-
en t ar. Ikki fólk, sum finna løg-
tings fólk til flokkar, men øvugt. 
Fólk at finna flokkar til floksleys 
løg tings fólk.

Stóra søgan seinastu dagarnar 
hev ur ver ið um Magna Laksafoss, 
sum so feg in vil vera politikari, hó-
ast hann ikki er í nøkrum flokki.

Hann gongur í hesum døgum 
runt og shoppar. Ikki í handlum, 
men í flokkum. Hann hevur lis ið 
upp á floksskráir, tosað við floks-

for menn og onnur álitisfólk í 
flokk um.

Endamálið er at finna ein flokk, 
sum kann meina tað sama, sum 
Magni Laksafoss.

Hetta er nýtt í føroyskum poli-
tikki, at so nógv ting fólk »loypa 
av«, tá val skeiðið endar. Fyrr vóru 
ting fólk  ini við fyri felagsskapin. 
Tey vóru við fyri hugsjónina. Nú 
er vent í holuni hjá fleiri. Nú skulu 
flok kar tillaga seg hugsjónina 
hjá áv ís um politikarum, sum ikki 
passa inn í gamla floksmynstrið.

Seinastu tvey valskeiðini hev ur 
tað ver ið soleiðis, at tvey ting fólk 
eru í øðr um flokki á næsta løg-
tings  vali, enn tí flokki, tey vórðu 
vald fyri.

Í seinasta valskeðið vóru tað 
Jan us Rein, sum fór úr Framsókn 
og upp í Fólka flokkin og Gerhard 
Logn berg, sum varð tveittur úr 
Javn að arflokki num og fór upp í 
Sam bands flokk in.

Hesaferð eru tað Sonja Jógv-
ans dóttir, sum longu fyrsta ting-
dag in fór úr Javnaðar flokk i num, 
tí hon ikki slapp at ger ast lands-
stýr is kvin na í almannamálum. 
Hon hev ur verið uttanflokka síð-
ani, men fer helst at stilla upp fyri 
Tjóð veldi á næsta løgtingsvali. Í 
øll um førum er hon sædd á fundi 
hjá Eyst ur oyar Tjóðveldisfelag – 
sum helst passar betri, tí tað eru so 
nógv ar sterkar tjóðveldiskvinnur í 
Havn.

Tað er næstan aftur sum við 
fótbólti num, vit kundu vedda um, 
hvønn flokk Magni Laksa foss fer 
uppí. Ein møguleiki er Javn að ar-
flokk urin, annar Framsókn ella 
Sjálv stýri.

Magni Laksafoss sigur, at hann 

fer í tann flokk, har hugsjón og 
stevnu skrá passar best. Tað man 
uttan iva í veruleikanum merkja, 
har hann mann metir sær størstan 
møgu leika fyri at verða valdur.

Javnaðarflokkurin hevur seks 
poli tik arar, sum hava umboðað 
aðrar flokkar. Javnðarflokkurin 
hev ur brent seg illa av fyrrverandi 
tjóð veldismanninum Kristini 
Mich el sen. Tá brent barn ræðist 
eld, so er ivasamt, um flokkurin 
tor ir Magna Laksafoss.

Brent barn ræðist eld. Man 
Javnaðarflokkurin tora Magna?

HVØR ER LØGTINGS-AGENTUR?

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

